
Do neilich hot mersch ens erklärt,
Woher mer das so set.

2. Kreiznach in de franzesche zeit
Hot ärig viel gelitt, ihr leit:
Do käm de Oscherö,
Die heiser hot er angesteckt,
Hot deiwelsstrech als ausgeheckt,
Besonnersch iwer Nöh.

3. Geschoß werd, hin un her gelöst
Un fufzig zulascht wein gesoff,
Vielleicht noch ebbes me.
De stadtrat hot bei dag un nacht
De stadt ihr wol un we bedacht,

Geweniglich ihr we.

4. Uff emol kam mei Oscherö
Ganz frech zum burjemeschder jö,
Set: „Männche, no, wie stets?
Bis morje mittag um halb drei
Schaff hunnert ochse uns ebei,
Jetz mach mer ke gedez!“

5. Do hocke dann die stadträt all,
Die herzcher in die schuh gefall,
Mit goldgestickte reck,
Un hinne bambele die zepp,
Die hitcher wackle uff de kepp,
All gucke in en eck.

6. Un vor de burjemeschder dann
Stellt sich e mächdig dicke mann,
De metzjermeschder Trumm.
„Schafft mir die ochsen nur herbei,
Woher, ist mir ganz einerlei,
Sonst bringen wir Euch um!“

7. De Trumm set: „Ei, wie mit ere walz

Is plattgedemmert jo die Balz,


